
CAIS AM WASANAETHAU ARBENIGWR PWNC AR GYFER MONITRO'R CYMWYSTERAU CENEDLAETHOL

ADRAN 1:    CEFNDIR A CHYFARWYDDIADAU I YMGEISWYR


1.1 Cefndir Cymwysterau Cymru

Sefydlwyd Cymwysterau Cymru drwy Ddeddf Cymwysterau Cymru 2015 i reoleiddio cymwysterau nad ydynt yn raddau a'r system gymwysterau yng Nghymru. Mae'n Gorff a Noddir gan Lywodraeth Cymru, yn annibynnol ar y llywodraeth, ac yn atebol i Gynulliad Cenedlaethol Cymru.
Er mwyn sicrhau bod cymwysterau’n cydymffurfio â gofynion Cymwysterau Cymru, a bod cymwysterau a system gymwysterau Cymru yn effeithiol ar gyfer diwallu anghenion rhesymol dysgwyr a chyflogwyr yng Nghymru, gan hybu hyder y cyhoedd mewn cymwysterau a system gymwysterau Cymru, rydyn ni’n dibynnu’n rheolaidd ar gymorth allanol gan arbenigwyr pwnc i gefnogi ein gwaith diwygio, cymeradwyo a monitro.
 Rydyn ni’n defnyddio arbenigwyr fel:
•	Athrawon profiadol
•	Arholwyr
•	Academyddion
•	Gweithwyr proffesiynol ym maes asesu
•	Gweithwyr proffesiynol o'r diwydiannau galwedigaethol
 
Mae gan yr arbenigwyr rydyn ni’n eu defnyddio wybodaeth a phrofiad helaeth o addysg ac asesu, ac o sut mae cymwysterau'n cael eu haddysgu a'u hasesu. 	
Os oes gennych chi’r sgiliau, yr wybodaeth, a'r profiad gofynnol a dealltwriaeth o'r Cwricwlwm i Gymru, a'ch bod yn cael eich dewis i gael eich cynnwys ar ein rhestr, byddwn yn dyrannu gwaith i chi unwaith y byddwn wedi ystyried y canlynol:
•	y maes arbenigedd sydd ei angen.
•	gwrthdaro buddiannau posibl.
•	a yw'r arbenigwr wedi rhoi cyngor o'r blaen mewn perthynas â'r mater.
•	a ydych ar gael i gwblhau'r gwaith. 

1.1.2 Ar hyn o bryd rydym yn chwilio am Arbenigwyr Pwnc ar gyfer pynciau penodol i weithio fel rhan o'n proses fonitro flynyddol, gan ganolbwyntio'n benodol ar y Cymwysterau Cenedlaethol yng Nghymru. 
Pwrpas y ddogfen hon yw darparu manyleb y gwaith sydd ei angen ar gyfer Arbenigwyr Pwnc a manylion ar sut i wneud cais am y rolau.

1.2.1 Cyfarwyddiadau ymgeisio

Cyn cyflwyno eich cais, sicrhewch eich bod wedi darllen y cyfarwyddiadau a'r gofynion yn ofalus. 
· Bydd ceisiadau ond yn cael eu derbyn os byddant yn cael eu cyflwyno drwy'r cyfle a hysbysebir ar GwerthwchiGymru. 
· Bydd angen i ymgeiswyr gofrestru fel cyflenwr ar y Platfform Digidol Canolog (CDP) i gael Rhif Sefydliad Caffael Cyhoeddus unigryw (PPON), ac ar GwerthwchiGymru hefyd er mwyn mynegi diddordeb a chael y dogfennau tendr (ymgeisio).
· Nid yw'r cais yn gyfystyr â chynnig ac nid yw Cymwysterau Cymru yn ymrwymo i gynnig contract i unrhyw gais a dderbynnir. 
· Mae Cymwysterau Cymru yn cadw'r hawl i dderbyn unrhyw ran o unrhyw gais neu gynnig. Ni fydd Cymwysterau Cymru yn ad-dalu unrhyw gostau a ysgwyddir wrth baratoi ymateb i'r cais hwn na mynd i gyfweliad.  
· Ni chaiff ymgeiswyr drafod y cais maen nhw’n bwriadu ei wneud heblaw gyda chynghorwyr proffesiynol neu ymgeiswyr ar y cyd y mae angen ymgynghori â nhw.  
· Ni fydd ceisiadau'n cael eu canfasio i'w derbyn na'u trafod gyda'r cyfryngau nac unrhyw sefydliad neu aelod arall o staff neu aelod o fwrdd Cymwysterau Cymru. 
· Bydd yr holl gynigion a dderbynnir yn gynigion diamod h.y., rydych yn cytuno i gydymffurfio â holl gynnwys y cais hwn, gan gynnwys manyleb y gwasanaethau a thelerau ac amodau'r contract (telerau ac amodau contract Cymwysterau Cymru ar gyfer arbenigwyr pwnc). 
· Gellir gwrthod ceisiadau cymwys. Bydd penderfyniad Cymwysterau Cymru ynghylch a yw cais ar ffurf dderbyniol yn derfynol. 
· Mae ymgeiswyr yn gyfrifol am yr holl wybodaeth sy'n angenrheidiol ar gyfer paratoi eu cais. 
· Dim ond er arweiniad cyffredinol wrth baratoi'r cais y darperir gwybodaeth a roddir i ymgeiswyr gan staff Cymwysterau Cymru. Rhaid i ymgeiswyr fodloni eu hunain ynghylch cywirdeb unrhyw wybodaeth o'r fath ac nid yw Cymwysterau Cymru yn derbyn unrhyw gyfrifoldeb am unrhyw golled neu ddifrod o ba fath bynnag a sut bynnag y’i hachosir yn sgil defnyddio gwybodaeth o'r fath gan ymgeiswyr.  
· Byddwn yn cadw ceisiadau aflwyddiannus gan gynnwys unrhyw wybodaeth bersonol am y cyfnod a nodir yn ein Polisi Preifatrwydd | Cymwysterau Cymru  os byddwch yn llwyddiannus yn eich cais, byddwn yn cadw eich cais gan gynnwys unrhyw wybodaeth bersonol am hyd ein contract gyda chi ac wedi hynny yn unol â'n hamserlen gadw.  
· Ni dderbynnir ceisiadau a gawn ar ôl y dyddiad a'r amser a nodir, oni bai bod rheswm cyfiawn dros fod yn hwyr. 
· Hysbysir pob ymgeisydd am y canlyniad. Rhaid i ymgeiswyr beidio â gwneud gwaith nes eu bod wedi derbyn hysbysiad ysgrifenedig eu bod wedi cael contract.  

1.2.2 Ceisiadau am Eglurhad
Bydd ceisiadau am eglurhad yn cael eu cyflwyno drwy'r cyfleuster Holi ac Ateb ar borth GwerthwchiGymru. Rhaid gofyn unrhyw gwestiynau sydd gennych cyn 3pm ddydd Gwener 16 Ionawr 2026
Anfonir ymatebion i ymholiadau ar GwerthwchiGymru, a hynny at bob ymgeisydd sydd wedi cofrestru diddordeb.
 1.2.3 Dyddiad ac amser cau ar gyfer ceisiadau
Rhaid uwchlwytho eich ceisiadau i GwerthwchiGymru erbyn hanner dydd, ddydd Gwener 30 Ionawr 2026.
1.2.4 Amserlen
*Gall hyn newid (gan nad yw nifer y ceisiadau yn hysbys).
	Gweithred
	Dyddiad

	Hysbysebu Ceisiadau ar GwerthwchiGymru
	Wythnos sy’n dechrau 1 Rhagfyr

	Dyddiad cau Eglurhad (drwy borth GwerthwchiGymru)
	3pm ddydd Gwener 16 Ionawr 2026

	Dyddiad Cau Ymateb
	Hanner dydd, ddydd Gwener 30 Ionawr 2026

	Gwerthuso ceisiadau 
	2–13 Chwefror

	Hysbysiad o ddyfarnu contractau ac adborth i ymgeiswyr aflwyddiannus 
	*Wythnos sy’n dechrau 23 Chwefror

	Daw’r cyfnod segur o 8 diwrnod gwaith i ben
	*Hanner nos 4 Mawrth

	Cadarnhau dyfarnu contractau
	*Wythnos sy’n dechrau 9 Mawrth

	Gweithredu contract / briffio cynghorwyr dan gontract
	I’W GADARNHAU







ADRAN 2:  MANYLEB Y GWASANAETHAU – GWASANAETHAU ARBENIGWYR PWNC  

2.1 Gofynion Cyffredinol ar gyfer gwasanaethau Arbenigwyr Pwnc
Yn ystod oes y contract, gallwn gynnig gwaith o amgylch y maes pwnc perthnasol (yn amodol ar arbenigedd perthnasol ac absenoldeb unrhyw wrthdaro buddiannau): mewn perthynas â’r canlynol:
· Y Broses Gymeradwyo 
Mae'n ofynnol i arbenigwyr cymeradwyo fynegi barn, gan ddefnyddio eu gwybodaeth, eu dealltwriaeth a’u harbenigedd eu hunain, ynghylch ansawdd manylebau cymwysterau drafft, rhesymeg, deunyddiau asesu enghreifftiol a dogfennaeth berthnasol arall a gyflwynwyd gan y corff dyfarnu, yn erbyn y Meini Prawf Cymeradwyo a gofynion rheoleiddio perthnasol eraill. Mae pob un ohonynt yn paratoi adroddiad unigol ac yn mynychu cyfarfod panel gyda Cymwysterau Cymru a'r arbenigwyr cymeradwyo eraill i drafod y deunyddiau a gyflwynwyd. Efallai y bydd gofyn iddynt hefyd gymryd rhan mewn trafodaethau gyda chyrff dyfarnu.

· Monitro Cymwysterau
Mae'n ofynnol i arbenigwyr monitro arsylwi (nid cymryd rhan) mewn gwahanol gyfarfodydd a gynhelir gan y corff dyfarnu a chynhyrchu adroddiad cynhwysfawr ar ffurf y templed a ddarperir. Mae angen i bob adroddiad ddisgrifio'r gweithgareddau a gynhaliwyd yn ystod pob cyfarfod, y trafodaethau a gafwyd rhwng y mynychwyr, a lefel eu cytundeb ar ganlyniadau'r cyfarfod.  Bydd pob adroddiad hefyd yn disgrifio i ba raddau y dilynwyd prosesau'r corff dyfarnu, a byddant yn rhoi barn ynghylch a oedd unrhyw broblemau gyda'r ffordd y cynhaliwyd y cyfarfod, naill ai mewn perthynas â phrosesau datganedig y corff dyfarnu, neu mewn perthynas â gofynion rheoleiddio Cymwysterau Cymru fel y disgrifir yn yr Amodau Cydnabod Safonol. Bydd disgwyl i'r arbenigwr roi eu barn o ran a ddefnyddiwyd arbenigedd pwnc addas neu ddim yn ystod y cyfarfod, er mwyn sicrhau bod y tasgau asesu a gynhyrchir yn briodol ac yn addas i'r diben, ac y bydd y canllawiau i arholwyr neu gymedrolwyr yn eu galluogi i farcio gwaith yn effeithiol ac yn gyson.

· Darnau gwahanol o waith penodol sy'n gysylltiedig â chymeradwyo'r cymwysterau. 
Mae'r gwaith yn amrywio o ychydig ddyddiau yn adolygu deunydd ac yn mynd i gyfarfodydd i sawl cyfnod yn cwmpasu cyfres arholiadau. Mae peth o’r gwaith mewn grwpiau a pheth yn waith unigol. Gellir talu am y gwaith hwn ar gyfradd ddyddiol o naill ai £400 neu £300 yn dibynnu ar y cymhlethdod neu'r wybodaeth dechnegol sydd ei hangen.

2.1 Gwrthdaro buddiannau
Rhaid i ymgeiswyr ddatgan unrhyw wrthdaro buddiannau posibl y bernir ei fod yn berthnasol i’r busnes a gynhelir gan Cymwysterau Cymru ar adeg gwneud cais i fod yn arbenigwr pwnc a phan gynigir gwaith newydd iddynt. Fel arfer, byddai hyn yn cynnwys gwaith i Gorff Dyfarnu neu Lywodraeth Cymru ar ddiwygio'r cwricwlwm neu adolygiadau o gymwysterau galwedigaethol.

2.2 Cyfnod y contract
Rydyn ni’n dyfarnu contractau am gyfnod o dair blynedd yn amodol ar y cymalau terfynu a dod â chontract i ben yn nhelerau ac amodau’r contract, gyda’r opsiwn i’w ymestyn hyd at flwyddyn arall.  Mae'r contractau'n ein galluogi i ofyn i’r arbenigwr wneud gwaith pellach ar draws y sefydliad yn dibynnu ar eu set sgiliau. Nid ydym yn ymrwymo i gynnig gwaith pellach i arbenigwr o dan eu contract.
2.3 Risg Ariannol
Dylai'r arbenigwr sicrhau bod ganddynt y statws ariannol a'r adnoddau angenrheidiol i gyflawni eu rhwymedigaethau drwy gydol cyfnod y contract. Gall hyn gynnwys (lle bo hynny'n briodol) ystyried lefel yr ymrwymiadau gwaith presennol a'r effaith bosibl ar adnoddau y byddai dyfarnu contract yn ei chael.  Wrth benderfynu gwneud cais am gontract, dylai ymgeiswyr hefyd ystyried a bod yn ymwybodol o’r risgiau o fod yn rhy ddibynnol ar y busnes, neu'n wir, ar unrhyw gwsmer. Wrth wneud hynny, dylai'r arbenigwr ystyried enillion o unrhyw waith arall a wneir ar gyfer Cymwysterau Cymru yn ogystal ag enillion posibl o'r contract dan sylw.  
2.4 Proses Datganiad o Waith
Mae manyleb y gwasanaethau yn adran 2 yn nodi ein gofynion presennol. Mae’n bosibl y bydd newidiadau yn ystod y gofyniad cychwynnol hwn, er enghraifft, yn natur a maint y gwaith a’r amserlen neu ofynion eraill. Pan fydd angen gwaith o dan y contract hwn, bydd Cymwysterau Cymru yn darparu Datganiad o Waith sy'n nodi hyd a lled y gwaith, yr amserlen, y gyfradd ddyddiol, a'r manylion cyswllt allweddol.
Yna bydd yr arbenigwr yn cwblhau'r datganiad, gan gadarnhau a ydynt ar gael a rhoi gwybod am unrhyw wrthdaro buddiannau. Ni fydd gwaith newydd yn dechrau nes bod y ddau barti wedi cytuno ar y Datganiad o Waith a'i lofnodi a bod unrhyw wrthdaro buddiannau wedi’i liniaru. Os bydd yr arbenigwr yn rhoi gwybod am wrthdaro buddiannau, neu os daw Cymwysterau Cymru yn ymwybodol o wrthdaro buddiannau, nad oes modd ei liniaru, ni fydd y gwaith yn mynd rhagddo gyda’r arbenigwr hwnnw.

2.5 Rheoli Perfformiad
Bydd perfformiad yr Arbenigwr Pwnc yn cael ei werthuso'n rheolaidd, yn erbyn Dangosyddion Perfformiad Allweddol, a rhoddir sgôr. Cytunir ar sail y gwerthusiad hwn a'r dull sgorio i'w ddefnyddio gyda’r ymgeiswyr llwyddiannus. Defnyddir y gwerthusiad i lywio’r broses o ddyrannu gwaith yn y dyfodol.  
 Dangosyddion Perfformiad Allweddol
	Y gallu i ddefnyddio arbenigedd a gwybodaeth yn effeithiol i adolygu deunyddiau yn y erbyn meini prawf y cytunwyd arnynt, ar y lefel briodol 

	Y gallu i lunio adroddiadau manwl, cywir, a gwrthrychol gan gyfeirio'n glir at y dogfennau angenrheidiol

	Proffesiynoldeb mewn cyfarfodydd (presenoldeb yn unol â’r contract, prydlondeb, cyfraniad, ac ymddygiad)

	Cyflwyno adroddiadau a chyfathrebu effeithiol ac amserol gyda Cymwysterau Cymru




2.6 Cyfrinachedd
Rydyn ni’n eich cyfeirio at gymal y contract sy’n ymwneud â chyfrinachedd. Mae cyfrinachedd yn hollbwysig i'r contract hwn. Efallai y byddwn yn gofyn i chi lofnodi cytundeb cyfrinachedd cyn y cewch ddechrau gwaith ar y contract.  
2.7 Cefndir y gofyniad hwn
Cymwysterau Cymru yw’r awdurdod rheoleiddio ar gyfer cymwysterau yng Nghymru, ac mae'n cynnal rhaglen fonitro flynyddol sy'n canolbwyntio ar gymwysterau allweddol. Mae’n canolbwyntio’n benodol y Cymwysterau TGAU Cenedlaethol diwygiedig sy'n cael eu cyflwyno mewn dwy don ym mis Medi 2025 a Medi 2026. Caiff Arbenigwyr Pwnc eu cyflogi i helpu Cymwysterau Cymru fonitro gwaith CBAC ac i sicrhau bod asesiadau'n cael eu cynhyrchu, eu marcio neu eu cymedroli, a'u dyfarnu mewn ffordd sy'n effeithiol wrth asesu'r hyn y mae dysgwyr yn ei wybod, yn ei ddeall ac yn gallu ei wneud, a'u bod yn cael eu dyfarnu mor deg â phosibl. 
Rydym yn comisiynu arbenigwyr pwnc sydd â gwybodaeth, dealltwriaeth a phrofiad helaeth mewn addysgu a/neu asesu i gyfrannu at ein rhaglen fonitro flynyddol. Mae hyn yn sicrhau bod ein gwerthusiad o berfformiad CBAC mewn cymwysterau allweddol yn cael ei arwain gan arbenigedd pwnc perthnasol a thrwyadl.
2.8 Gofynion y Gwaith
2.8.1 Rhaid i Arbenigwyr Pwnc farnu priodoldeb y gweithdrefnau a'r prosesau y mae’r corff dyfarnu yn eu defnyddio, a hynny gan ddefnyddio eu gwybodaeth a'u dealltwriaeth eu hunain a chan gyfeirio at feini prawf cyhoeddedig.    
Bydd Arbenigwyr Pwnc yn cael y fanyleb/manylebau a meini prawf perthnasol er mwyn sicrhau eu bod yn gyfarwydd â meini prawf y cymhwyster a'r prosesau a'r gweithdrefnau perthnasol ar gyfer dyfarnu cymwysterau cymeradwy. Darperir hyfforddiant lle bo angen.   
2.8.2 Bydd y gweithgareddau monitro yn golygu y bydd angen i’r Arbenigwr Pwnc fynd i nifer o gyfarfodydd gyda CBAC a chwblhau adroddiad ar bob gweithgaredd.  Gall y cyfarfodydd hyn fod ar-lein neu wyneb yn wyneb.  
 Mae'r gweithgareddau monitro disgwyliedig, fesul blwyddyn/cylch fel a ganlyn: 	  
	Gweithgaredd 
	Nifer arferol o ddyddiau fesul uned/papur 
	Dyddiau ychwanegol ar gyfer ysgrifennu adroddiadau 

	Cyfarfod y Pwyllgor Gwerthuso Papurau Cwestiynau (QPEC) 
	1 
	0.5 (a all fod ar gyfer mwy nag un uned/papur) 

	Safoni/hyfforddiant cymedrolwr asesiadau di-arholiad 
	1 
	0.5 

	Cymedroli asesiadau di-arholiad, gan gynnwys adroddiad ar brosesau asesiadau di-arholiad 
	1 
	0.5 

	Cyfarfod safoni arholwyr 
	1 
	0.5 

	Cyfarfod dyfarnu 
	1 (cymhwyster cyfan fel arfer) 
	0.5 


  
2.8.3 Rydym angen arbenigwyr pwnc ar gyfer y meysydd canlynol:
· Cymraeg (Cymraeg Craidd a Iaith a Llenyddiaeth Gymraeg)
· Iaith a Llenyddiaeth Saesneg
· Mathemateg a Rhifedd 
· Astudiaethau Crefyddol 
· Busnes
· Dawns
· Hanes
· Astudiaethau Cymdeithasol

2.9 Meini Prawf Cymhwyso
Ni chaiff Arbenigwyr Pwnc wneud gwaith i CBAC tra byddant wedi'u contractio fel arbenigwr ar gyfer Cymwysterau Cymru.
Gall ymgeiswyr sydd wedi gweithio o’r blaen, neu sydd ar gontract ar hyn o bryd, i reoleiddwyr neu gyrff dyfarnu eraill ar wahân i CBAC, eu hystyried, yn amodol ar y datganiad gwrthdaro buddiannau y byddant yn ei gyflwyno gyda’u cais.
2.10 Ffioedd Ymgynghori a Thâl am Waith Cymeradwyo
2.10.1 Y ffi ymgynghori ar gyfer y gwaith hwn yw £300 y dydd gan gynnwys unrhyw TAW. Caiff ffioedd eu talu ar ôl derbyn anfoneb.
Pan fydd gwaith yn cael ei wneud o bell, mae'r un ffioedd yn berthnasol. Os nad ond rhan o ddyddiau a gaiff eu gweithio, neu os bydd anawsterau technegol yn effeithio ar bresenoldeb mewn cyfarfodydd o bell, telir amser ar gyfradd o £43 yr awr (gan gynnwys TAW).
Bydd teithio a chynhaliaeth yn cael ei ad-dalu yn unol â'n polisi teithio a bydd yn cael ei gapio ar £300 y dydd. 
Bydd yr arbenigwr yn gwbl gyfrifol am unrhyw Dreth Incwm a chyfraniadau Yswiriant Gwladol sy'n deillio o daliad a wneir am y Gwasanaethau o dan y contract.



2.10.2 Staff Addysgu
Dim ond os byddan nhw’n cwblhau'r tasgau y tu allan i oriau ysgol/coleg y gellir talu'r ffi ymgynghori i athrawon y dyfernir Contract iddyn nhw.
Ar gyfer tasgau a gaiff eu cwblhau y tu allan i oriau addysgu gall yr arbenigwr hawlio'r ffi ymgynghori sy'n daladwy yn llawn a bydd yn gwbl gyfrifol am unrhyw Dreth Incwm a chyfraniadau Yswiriant Gwladol sy'n deillio o daliad a wneir am y Gwasanaethau o dan y contract. 
Efallai y bydd arbenigwyr yn cytuno â'u cyflogwr i gael yr holl daliadau drwy eu cyflogres er mwyn rheoli'r didyniadau.
Pan fydd angen i’r arbenigwr fynychu hyfforddiant a/neu gyfarfodydd yn ystod oriau addysgu arferol, ni all hawlio’r ffi ymgynghori ond gall ei gyflogwr (ysgol/coleg/Awdurdod Lleol) gyflwyno anfoneb Rhyddhau Athrawon i Cymwysterau Cymru, sef cyfradd benodol o £189 i wneud iawn am unrhyw gostau cyflenwi. 
2.11 Ymrwymiad Amser
Bydd yr ymrwymiad amser yn amrywio yn dibynnu ar y maes pwnc a'r gofynion monitro.   
Nid yw dyddiadau'r cyfarfodydd gyda CBAC yn hysbys eto.   
2.12 Pwynt cyswllt   
Y Rheolwr Contract ar gyfer y gwaith cymeradwyo hwn fydd sarah.john@qualifications.wales.

Y Rheolwr Contract fydd y pwynt cyswllt i'r Arbenigwr Pwnc yn ystod y contract.  Gallant ddewis cwrdd â'r arbenigwr, neu gynrychiolydd arall a enwir (os ydynt wedi'u contractio drwy sefydliad) yn ôl yr angen i drafod unrhyw faterion a allai fod wedi codi wrth ddarparu'r gwasanaeth.  Os cynigir rhagor o waith i chi o dan y contract, cewch wybod am y Rheolwr Contract ar gyfer y gwaith hwnnw. 


ADRAN 3: CANLLAW GWERTHUSO A SGORIO

Bydd unrhyw gais a dderbynnir yn cael y contract yn seiliedig ar sgorio'n ddigonol yn erbyn y meini prawf gwerthuso a'r pwysoliadau.   
Mae'r meini prawf gwerthuso a'r model sgorio a ddefnyddir wedi'u nodi isod.
Byddwn yn sgorio pob un o'r meini prawf ansawdd ar raddfa o 0 i 5. Er mwyn cael eu hystyried, fel arfer mae angen i ymgeiswyr sgorio o leiaf 3 ar gyfer pob un o'r meini prawf hyn a rhaid iddynt allu bodloni'r gofynion eraill a restrir ym Manyleb y Gwasanaethau (Adran 2).
Rhagwelir y bydd hyd at y 3 ymgeisydd sy'n sgorio orau ym mhob pwnc yn cael contract, er y gallwn gynnig contractau i fwy o unigolion na hyn pe bai’r broses cymeradwyo cymhwyster yn gofyn am hynny. Byddwn hefyd yn ystyried yr angen i gontractio unigolion a all ddod â chydbwysedd sgiliau a phrofiad ar gyfer y math o waith sydd ei angen, a'r angen i liniaru gwrthdaro buddiannau posibl.
Byddwn yn hysbysu ymgeiswyr o'r canlyniad, boed nhw’n llwyddiannus neu ddim, ac yn rhannu ein sgorau a’n gwaith rhesymu gyda’r rhai a fu’n aflwyddiannus. Yn dilyn cyhoeddi'r llythyrau hyn, byddwn yn cadw at gyfnod cadw gwirfoddol o 10 diwrnod calendr cyn ymrwymo i gontractau gyda'r ymgeiswyr llwyddiannus.
Defnyddir y meini prawf a'r pwysoliadau canlynol i werthuso pob cyflwyniad. Nodwch y canllawiau a ddarperir ym mhob maen prawf ynghylch y dystiolaeth sydd i'w darparu ac uchafswm nifer y geiriau sy'n berthnasol i bob maen prawf. Rhowch eich ymateb ar y ffurflen a ddarperir.

	Meini prawf gwerthuso’r dyfarniad ar gyfer cyflwyno cais
	Pwysoliad %

	1. Cymwysterau a phrofiad, gan gynnwys tystiolaeth o wybodaeth benodol i'r pwnc, yn ddelfrydol gyda gradd neu uwch yn y pwnc (pynciau) perthnasol/cysylltiedig.

	25%

	2. Gwybodaeth ac arbenigedd mewn perthynas ag addysg a dysgu a dealltwriaeth o faterion cysylltiedig o fewn cyd-destun Cymreig sy'n gysylltiedig â gofynion y fanyleb.  

	25%

	3. Gwybodaeth a phrofiad o brosesau rheoleiddio, asesu ac arholi. 

	25%

	4. Y gallu i wneud dyfarniadau sy'n seiliedig ar dystiolaeth a defnyddio'r rhain i lywio argymhellion ar gyfer gweithredu yn y dyfodol, yn ôl yr angen. 

	25%





Defnyddir y model canlynol i sgorio'r ymatebion yn erbyn y meini prawf ansawdd.

	[bookmark: _Hlk212021140]Tystiolaeth a Ddarparwyd
	Sgôr
	Sylw

	Mae tystiolaeth o allu, dealltwriaeth, profiad, sgiliau, adnoddau a mesurau ansawdd perthnasol sydd eu hangen i ddarparu'r gwasanaethau mewn perthynas â'r Contract yn gyson, yn gynhwysfawr, yn gymhellol, yn uniongyrchol berthnasol i'r Contract ym mhob ffordd ac yn gredadwy iawn.
	5
	Hyder Uchel
Mae'n debygol y bydd ymgeisydd yn gallu 
diwallu anghenion y sefydliad.

	Mae tystiolaeth o fesurau gallu, dealltwriaeth, profiad, sgiliau, adnoddau ac ansawdd perthnasol sy'n ofynnol i 
ddarparu'r gwasanaethau sy'n berthnasol i'r Contract yn ddigonol.
 (mewn termau ansoddol), argyhoeddiadol a chredadwy.


	4
	Hyder

	Mae bylchau bychain yn nhystiolaeth yr unigolyn o’r gallu, dealltwriaeth, profiad, sgiliau, adnoddau a mesurau ansawdd perthnasol sy’n angenrheidiol i ddarparu’r gwasanaethau sy’n berthnasol i’r Contract, 
 neu eu bod ddim yn argyhoeddi, yn brin o hygrededd, neu’n
 amherthnasol i'r Contract.
	3
	Mân Bryderon
Risg fach na fydd yr ymgeisydd yn 
 gallu diwallu anghenion y  
Sefydliad.

	Mae bylchau canolig yn nhystiolaeth yr unigolyn o’u gallu, dealltwriaeth, profiad, sgiliau, adnoddau a mesurau ansawdd perthnasol sy’n angenrheidiol i ddarparu'r gwasanaethau sy'n berthnasol i'r Contract,
  nid yw’n argyhoeddi.
	2
	Pryderon Cymedrol
Risg gymedrol na fydd yr ymgeisydd yn  
gallu diwallu anghenion y Sefydliad


	Mae bylchau mawr yn nhystiolaeth yr unigolyn o’r gallu, dealltwriaeth, profiad, sgiliau, adnoddau a mesurau ansawdd perthnasol sy’n angenrheidiol i ddarparu’r gwasanaethau sy’n berthnasol i’r Contract,
  neu eu bod ddim yn argyhoeddi, yn brin o hygrededd mewn sawl ffordd, neu’n 
 amherthnasol i'r Contract.

	1
	Pryderon Mawr
Risg sylweddol na fydd yr ymgeisydd yn gallu diwallu anghenion y Sefydliad.


	Dim tystiolaeth neu dystiolaeth gamarweiniol.
	0
	Ddim yn dderbyniol
Dim tystiolaeth y bydd yr ymgeisydd yn  
gallu bodloni anghenion y Sefydliad.

